
HERIO HILIAETH AR 
AC ODDI AR Y CAE
Senarios Disgyblion gyda Nodiadau i’r Athro

1. Mae disgybl yn nhîm pêl-droed yr ysgol yn galw un o chwaraewyr y tîm arall y gair ‘N’.

Nodyn i’r athro: Eglurwch pam mae’r Gair N yn annerbyniol gan ddefnyddio diffiniad y daflen ffeithiau terminoleg i’ch cynorthwyo. 
Pwysleisiwch bwysigrwydd hysbysu’r dyfarnwr a rheolwr y tîm/unrhyw un arall y maent yn ymddiried ynddo; gan ddweud wrth y person 
sy’n ei ddweud ei fod yn annerbyniol; a chynnig cefnogaeth i’r dioddefwr.

Digwyddiad cadarnhaol: Digwyddodd hyn yn yr Unol Daleithiau yn yr MLS pan oedd Inter Miami yn chwarae DC United. Ar ôl sgarmes, 
galwodd Taxi Fountas, chwaraewr gorau DC United, y ‘gair N’ ar Damion Lowe. Wnaeth y dyfarnwr ddim ei glywed a rhoddodd gardiau 
melyn i’r ddau chwaraewr am ddadlau. Fodd bynnag, clywodd Wayne Rooney, Rheolwr Fountas yr hyn a ddywedwyd ac roedd yn 
gwybod ei fod yn gwbl annerbyniol felly aeth ag ef oddi ar y cae ar unwaith a’i wahardd o’r tîm. Mae enghreifftiau eraill wedi gweld 
timau cyfan yn cerdded oddi ar y cae ac yn gwrthod parhau â’r gêm i gefnogi cyd-chwaraewr sydd wedi profi hiliaeth ar y cae.

2. Mae hijab merch yn cael ei thynnu i ffwrdd yn yr ysgol.

Nodyn i’r athro: Eglurwch fod rhai menywod a merched Mwslimaidd yn gwisgo Hijab. Mae llawer o wahanol resymau dros wisgo un. Mae 
rhai menywod yn gwisgo un i ddilyn cyfarwyddyd y Qur’an ynghylch wisgo’n gymedrol; mae rhai menywod yn ei wisgo fel symbol allanol 
balch o’u crefydd; mae rhai yn ei gwisgo gan ei fod yn rhan o’u traddodiad teuluol neu wlad; mae gan rai resymau eraill. 

Gall cael ei rwygo i ffwrdd godi cywilydd / fod yn hynod ofidus. Dywedodd un disgybl a brofodd hyn mewn ysgol ei fod yn ei gadael 
yn ‘teimlo fy mod i’n noeth’. Er mwyn ymateb i hyn, rhaid i ddisgyblion gynnig cymorth i’r unigolyn sydd wedi profi hyn, efallai drwy ei 
gorchuddio hi a/neu gallai merched eraill ei helpu i roi ei hijab yn ôl ymlaen. I’r person sydd wedi cyflawni’r drosedd, dywedwch wrthyn 
nhw ei fod yn gwbl annerbyniol. Os yw’n ddiogel, addysgwch nhw ynghylch pam mae rhai menywod yn gwisgo’r hijab. Yn ogystal, rhaid 
iddynt roi gwybod am y digwyddiad i rywun maen nhw’n ymddiried ynddo.

Digwyddiad cadarnhaol: Yn ystod gêm Pencampwriaeth Clybiau Menywod WAFF rhwng Clwb Shabab al Ordon a Chlwb Uniongred 
Arabaidd o Jordan, gwrthdarodd dau chwaraewr a llithrodd un o hijabs y chwaraewr. Ymgasglodd y tîm gwrthwynebol o’i chwmpas 
ar unwaith, gan wynebu tuag allan, i roi lle a phreifatrwydd iddi ei roi yn ôl ymlaen. Er nad oedd y chwaraewyr hyn yn gwisgo’r hijab eu 
hunain, fe wnaethant gydnabod sut y gallai’r chwaraewr fod yn teimlo a cheisio helpu ar unwaith.

3. Mae rheolwr eich tîm pêl-droed yn dweud wrthych am farcio’r unig chwaraewyr Du oherwydd ‘Maen nhw’n siwr o 
fod yn gyflym’.

Nodyn i’r athro: Mae hwn yn rhagfarn sy’n seiliedig ar liw croen. Yn nhymor 2019/20, roedd sylwebwyr pêl-droed ledled Ewrop (gan 
gynnwys yn y DU) yn fwy tebygol o gyfeirio at bêl-droedwyr Du fel rhai cyflym neu bwerus, ac yn llai tebygol o gyfeirio atynt fel rhai 
deallus. Cafodd hwn ei lunio ac yn ei dro fe wnaeth lunio rhagfarnau a stereoteipiau am lefelau deallusrwydd chwaraewyr Du. 

Gall stereoteipiau negyddol arwain at drin unigolion yn wahanol neu’n wael. Gall hyd yn oed stereoteipiau y gellir eu hystyried yn 
gadarnhaol (e.e. bod yn gyflym) osod disgwyliad ar unigolion sy’n amharu ar eu hymdeimlad o hunaniaeth os na ellir ei gyflawni. Y ffordd 
orau o ddelio â hyn yw cwestiynu, hysbysu ac yna adrodd. E.e. 

A. ‘Pam wyt ti’n meddwl y byddan nhw’n gyflym?’ 
B. ‘Am eu bod yn edrych yn gyflym.’ 
C. ‘Sut maen nhw’n edrych yn gyflym?’ 
D. ‘Oherwydd bod chwaraewyr Du bob amser yn gyflym’. 
E. Oeddech chi’n gwybod bod hynny’n stereoteip a ddim yn wir mewn gwirionedd? Mae yna chwaraewyr cyflym o bob ethnigrwydd.

Digwyddiad cadarnhaol: Gwnaeth Sky Sports archwiliad o’i sylwebaeth, gan sicrhau bod eu sylwebwyr wedi cael hyfforddiant gwrth-
hiliaeth a newid eu polisïau i wahardd ymadroddion hiliol a herio stereoteipiau. 

4. Ni allai dawnswraig bale o dras gymysg ddod o hyd i esgidiau bale ‘lliw croen’ a oedd yn cyd-fynd â’i chroen, felly 
bu’n rhaid iddi hi brynu esgidiau a oedd yn cyfateb i groen gwyn a’u gorchuddio â cholur (a elwir yn crempogi).

Nodyn i’r athro: Hiliaeth trwy wahardd yw hyn. Drwy fethu dod o hyd i git chwaraeon a oedd yn briodol i naws eu croen, anfonwyd neges 
at y ddawnswraig bale yn dweud nad oedd yn perthyn i fyd bale. Rhaid herio hyn yn uniongyrchol. Rhaid gofyn i’r cwmnïau sy’n gwneud 
yr esgidiau hyn pam nad ydyn nhw’n gwneud esgidiau i gyd-fynd â phob tôn croen a dweud wrthyn nhw am wneud yn well.

Digwyddiad cadarnhaol: Dechreuodd Megan Watson, dawnswraig bale o liw, ddeiseb i gael un o’r gwneuthurwyr esgidiau bale gorau 
i wneud esgidiau mewn ystod fwy cynhwysol o arlliwiau. Meddai: ‘Yn aml dywedir wrth ddawnswyr o liw i gael esgidiau pwynt bale 
brown (yr esgidiau careiau les pwynt caled rydych chi’n fel arfer yn eu cysylltu â bale), ac nid y pinc traddodiadol. Ond ychydig iawn o 
weithgynhyrchwyr sy’n gwneud esgidiau pwynt brown - nid yn unig mai ychydig iawn o amrywiaeth sydd ym myd bale ei hun, ond yr 
hyn sy’n gwaethygu’r mater yw nad oes unrhyw amrywiaeth yn aml mewn arlliwiau esgidiau. Os nad ydych chi’n ffitio’r un arlliw o liw 
esgid, rydych chi’n teimlo’n awtomatig nad ydych chi’n perthyn.” Cafodd y ddeiseb dros 300,000 o lofnodion ac mae’r gwneuthurwr 
esgidiau bale wedi ymrwymo’n gyhoeddus i ehangu ei amrediad.

5. Pan glywodd berchennog tŷ tafarn fod aelodau o gymuned Sipsiwn Gwyddelig yn bwriadu ymweld â’i dafarn ar ôl 
mynychu angladd, caeodd y dafarn. Dywedodd y perchennog ei fod yn poeni y bydden nhw’n ymladd.

Nodyn i’r athro: Hiliaeth yw hwn sy’n seiliedig ar ddiwylliant unigolyn. Mae’n rhagfarn – bod ag agweddau tuag at berson neu grŵp o bobl 
heb eu hadnabod – a gwahaniaethu – trin rhywun yn wael neu’n annheg – ac yn erbyn Deddf Cydraddoldeb 2010 sy’n dweud na ddylid 
gwahaniaethu yn erbyn neb oherwydd eu hil neu ethnigrwydd. Dylid rhoi gwybod i’r heddlu gan ei fod yn erbyn y gyfraith.

Digwyddiad cadarnhaol: Digwyddodd digwyddiad tebyg mewn tafarn Wetherspoons yn Llundain. Aeth yr unigolion y 
gwahaniaethwyd yn eu herbyn â’r dafarn i’r llys a dyfarnwyd £3000 yr un iddyn nhw mewn iawndal oherwydd canfuwyd bod y dafarn 
wedi torri’r gyfraith.



Am ragor o gymorth neu gyngor, mae 
croeso ichi gysylltu gyda ni ar: 

wales@theredcard.org

